
GOUVÈNÈ CUOMO ANONSE KE REYABILITASYON WOUT 104 KI KOUTE $14 

MILYON DOLA NAN KONTE OSWEGO AP KONTINYE 

 

Konstriksyon Wout Komèsyal Enpòtan ki Elaji e ki Reyabilite  

 

Pwojè ki te Prezante Pandan evènman ki rele “Kapital Pou Yon Jou” nan lane 2015 

 

 

Gouvènè Andrew M. Cuomo jodi a te anonse ke pwojè $14 milyon dola a pou reyabilite 

apwoksimativman 4 kilomèt nan Wout 104 nan rejyon lwès Konte Oswego a ap kontinye. 

Pwojè sa a te anonse pandan evènman New York Santral "Kapital pou yon jou" ane pase 

kòm yon pati ki genyen ladan 47 pwen nan yon plan konpreyansif pou ka fè New York 

Santral pwogrese atravè envestisman nan enfrastrikti, kay ak edikasyon siperyè. 

 

"Wout 104 la nan Konte Oswego se yon wout komèsyal ki enpòtan anpil nan New York 

Santral, nan konekte wout Interstate 81 avèk ray ak fasilite pòtyè yo, kominote agrikòl yo 

ansanm ak SUNY Oswego," se sa Gouvènè Cuomo te deklare. "Pandan n’ap avanse ak 

pwojè sa a, nou pa sèlman ap amelyore dirabilite enfrastrikti wout la pou yon tan ki long, 

men tou n’ap amelyore drastikman sekirite pou gwo kantite siklis ak pyeton yo ki itilize 

koulwa wout sa a chak jou." 

 

Wout 104 lan separe an de kanpis SUNY Oswego epi li itilize pa yon pakèt etidyan pyeton 

pou yo ka travèse ant kanpis prensipal la ki sou kote nò wout la ak fasilite atletik yo ki sou 

bò sid. Se yon entèseksyon enpòtan tou nan rezo transpòtasyon rejyon an, nan konekte 

kominote yo arebò rivaj kote sid Lak Ontario a avèk wout ki ant eta yo, epi nan sèvi kòm 

aksè prensipal pou ale sou ray tren an ak nan fasilite pòtyè yo nan vil Oswego. Wout 104 

nan Konte Oswego a se yon Wout Nasyonal Enpresyonant a de sans epi li fè pati pis wout 

maritime Eta New York la.  

 

Matthew J. Driscoll, ki se Komisè Depatman Transpòtasyon nan Eta New York te 

deklare, "Pwojè sa a pral fè wout 104 vinn pi sekiritè pou anpil moun ki sou moto, pyeton 

yo ak siklis yo ki bezwen li pou aktivite jounalye yo, pou yo ka rann yo nan inivèsite oswa 

ale sou rivaj popilè sid Lak Ontario a. Nou fyè pou nou travay avèk Gouvènè Cuomo nan 

pwojè sa yo ki amelyore sekirite sou rezo transpòtasyon nou an pandan ke sa ap sipòte 

ekonomi lokal la." 

 

Pwojè a pral reyabilite epi elaji Wout 104 soti depi entèseksyon ant Wout 104A nan sidwès 

Oswego rive nan liy wout lwès vil Oswego an. Onz pye vwa sikilzsyon ak ywit pye vwa 



rezèv pral konstwi, epi laplipa sifas yo pral bwaye epi kouvri avèk asfalt. Kèk nan kote yo, ki 

gen ladan yo tou entèseksyon Wout 104 ak Wout Konte 20, Crestwood Drive ak Wout 

Konte 89 / Cemetery Road, pral rekonstwi pou amelyore distans vizyèl ak sekirite.  

 

Nou pral ranplase de gwo kanivo laj, epi nou pral ranpli anpil nan twou fon ki bò wout la yo. 

Kote yo pral ranpli twou wout yo, nouvo pave a pral gen ladan yo yon seksyon dal pou 

mennen dlo k’ap kouri yo nan bouch egou drenaj yo. Zòn tou pre kanpis SUNY Oswego 

pral genyen nouvo koub rediksyon ak twotwa pou akomode ogmantasyon kantite pyeton yo. 

 

Trafik la pral menteni sou plas pandan konstwiksyon yo atravè yon konbinezon fèmti 

chemen yo chak jou ak altènasyon ant trafik a sans inik yo ki ap kontwole gras a ajan 

sikilasyon yo, nan ka ranplasman kanivo yo, ak altènasyon ant trafik a sans inik yo ki ap 

kontwole gras a fe sikilasyon yo.  

 

Senatè Patty Ritchie te deklare, "Wout 104 la se yon venn prensipal ki ap kouri nan Konte 

Oswego ke yon kantite moun enkalkilab ap sikile sou li chak jou. Pwojè enpòtan sa pral ede 

nou rann sikilasyon an vin pi fasil — ak plis sekirite — pou biznis yo, sa ki enkli ladan yo 

fèm agrikòl yo, ki bezwen Wout 104 la pou transpòte pwodwi, moun ki sou moto, ansanm 

ak siklis yo, menm jan pou pyeton yo tou. Mwen te fyè pou mwen sipòte efò pou amelyore 

Wout 104 la a, epi mwen enpasyan wè pou yo mete plan yo an aksyon pou amelyore wout 

la epi nan fason sa, amelyore sikilasyon rezidan lokal yo ak vizitè nan rejyon nou an yo." 

 

Manm Asanble Will Barclay te deklare, "Mwen kontan anpil wè eta a ap fè envestisman 

nan koridò Wout 104 la nan sidwès Oswego. Pwojè sa a pral ale lwen nan objektif pou rann 

zòn lan vin pi pratik pou moun ki sou bisiklèt ak pyeton yo, epi li pral amelyore bon kalite 

lavi ak sekirite rezidan yo ansanm ak etidyan inivèsite SUNY Oswego an. Envesti nan 

enfrastrikti se yon bagay ki enpòtan epi mwen kontan wè plis lajan leta pral depanse pou 

zòn Oswego an pou ka amelyore koridò enpòtan sa a.”  

 

Manm Asanble Bob Oaks te deklare, "Wout 104 la se yon otowout majè ki pa sèlman sèvi 

pou Konte Oswego, men tou se yon koneksyon ak tout rejyon lwès New York la. Anpil 

moun sikile sou li, soti nan etidyan inivèsite rive sou chofè kamyon yo. Pwojè sa pral 

sètènman fè wout la vin pi sekiritè pou rezidan lokal yo ki chak jou ap kondwi sou li, ansanm 

ak pou lòt moun ki itilize sidwès otowout Oswego pou rann yo nan destinasyon ki atravè 

rejyon an. Nou kontan wè y’ap planifye amelyorasyon enpòtan sa yo." 

 

Kevin Gardner, ki se Prezidan Kò Lejislatif Konte Oswego a te deklare, "Gouvènè 

Cuomo ak Komisè Driscoll te fè anpil pwogrè nan amelyore enfrastrikti New York e nou 

kontan anpil ke yo te rekonèt kèk nan bezwen pou amelyorasyon sekirite isit la nan Konte 

Oswego. Se san okenn dout ke Prezidan SUNY Oswego an, Deborah Stanley, te fè 

enstitisyon l' lan pwogrese pou vin yonn nan enstitisyon ki pi bon nan sistèm lan, epi 

konpozan pwojè a yo ki gen rapò ak antouraj inivèsite a pral amelyore anpil eksperyans 

divèsifyant pou elèv yo menm jan ak rezidan yo. Nou apresye sipò Gouvènè a epi nou 

enpasyan travay avè l' sou lòt pwojè yo pou ede Konte Oswego pwogrese." 

 



Travay sa pral reyalize pandan de sezon konstwiksyon epi nou espere konplete li nan fen 

lane 2017.  

